
	ఉ.	
భూనుతమైనకాశి యనుపుణ్యమహానగరంబునందునన్

నేనును విశ్వనాధుఁ డన నిల్చితి మద్ధృదయాబ్బకర్ణికన్

మానుషరూపివై విబుధమానవకోటులు విస్తృతాత్ములై

నీ నిజదివ్యదీప్తిఁ గని నివ్వెరగందుచు నుందు రందఱున్.

	వ.	
అట్లు గావున.

	శా.	
మాయంశంబున నుద్భవించి చతురామ్నాయాగమార్థాంతర

స్థాయి ప్రస్ఫుటవీరశైవవిధిసిద్ధాంతంబు నల్దిక్కులన్

న్యాయం బొప్పఁగఁ జేసి మానవహృదానందంబుగా శిష్యులు

ఛ్ఛ్రాయంబొందఁ గటాక్షదీక్షలను సంరక్షించు భద్రాత్మకా!

	శా.	
నీవంశం బభివృద్ధి బొందు జగతి న్నీరేజసంతాన స

ద్భావం బొప్ప ననేకు లార్యు లతులప్రఖ్యాతకీర్తు ల్మహా

శైవస్థాపితవేదశాస్త్రవిదులై శాసింతు రారాధ్యతన్

ఠీవిన్ లోకములందు నాదుకృప రెట్టింపంగ వా రందఱున్.

	క.	
కావున మదాజ్ఞఁ గైకొని

భావింప నయోనిజననపద్ధతి దెలుపన్

గావింపుము గంధర్వులఁ

బ్రోవఁగ శైవాగ్నిధూమమును నైక్యమునన్.

	గీ.	
అనిన నౌఁగాకయని శివు నాజ్ఞ [జేసి

నా]కు సాహాయ్యుఁడవు కమ్ము నన్నియెడల

ననిన నట్లని వర మీయ నంత విశ్వ

నాథు ఘర్మజలంబున నవతరించె.

	ఉ.	
అంతట వేదవేదు లగునార్యు లురస్థితలింగపేటికా

భ్యంతరహేమసూత్రఘటనం[చన]భితబ్రహ్మతేజమున్

కంతుశతాంగసౌష్టవము గర్భగృహస్థితదివ్యరూపమున్

నింతగఁ జూచి చూచి మది విస్మయ మొందుచుఁ జిత్రరూపులై.

		 ఈ పేజీలో చివరి మార్పు 30 అక్టోబరు 2020న 21:45కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

